	ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՅԻՍԻ  24-Ի N 679-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	   Հայաստանի Հանրապետության Նախագահի 2011 թվականի դեկտեմբերի 27-ի  Հայաստանի Հանրապետության քաղաքացիական պաշտպանության հայեցակարգը հաստատելու մասին  N ՆԿ-229-Ն կարգադրության կատարումն ապահովելու նպատակով` Հայաստանի Հանրապետության կառավարության 2012 թվականի մայիսի 24-ին ընդունած Հայաստանի Հանրապետության քաղաքացիական պաշտպանության հայեցակարգից բխող 2012-2015 թվականների  միջոցառումների ծրագիրը հաստատելու մասին  N 679-Ն որոշման հավելվածի 11-րդ կետով նախատեսում է` Հայաստանի Հանրապետության տարածքում ռազմական դրության ժամանակ նյութական և մշակութային արժեքների պահպանության կարգը սահմանելու մասին  Հայաստանի Հանրապետության կառավարության որոշման նախագծի մշակում: Այն նպատակ ուներ կարգավորելու պահպանության ենթակա նյութական և մշակութային արժեքների հաշվառման չափանիշների մշակման, տարահանման երթուղիների, շրջանների և պահեստների, պահպանության պլանավորման, փաթեթավորման, տարահանման հատուկ տարաների ստեղծման, տարահանման համար մասնագիտացված տրանսպորտային միջոցների նախապատրաստման իրավահարաբերությունները:
   Զորահավաքային նախապատրաստության և զորահավաքի մասին  Հայաստանի Հանրապետության օրենքի 6-րդ հոդվածի և Հայաստանի Հանրապետության կառավարության հրապարակման ոչ ենթակա որոշումների պահանջներին համապատասխան Հայաստանի Հանրապետության մշակույթի նախարարության ներկայացմամբ Հայաստանի Հանրապետության կառավարությունը հաստատել է պահպանության ենթակա Հայաստանի Հանրապետության մշակութային, թանգարանային արժեքների և գրադարանային հավաքածուների ցանկը: 
    Հայաստանի Հանրապետության կառավարության հրապարակման ոչ ենթակա մեկ այլ որոշման համաձայն Հայաստանի Հանրապետության մշակույթի նախարարության կողմից շրջանառության մեջ է դրված ռազմական դրության և զորահավաքի ժամանակ թանգարանային առարկաների և հավաքածուների տարահանման ու դրանց պահպանության ապահովման վերաբերյալ Հայաստանի Հանրապետության կառավարության որոշման նախագիծը: ՀՀ կառավարության քննարկմանն է ներկայացվել Հայաստանի Հանրապետության կառավարության 2011 թվականի օգոստոսի 18-ի N 1180-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագիծ, որը կարգավորելու է ռազմական դրության և արտակարգ իրավիճակներում բնակչության, ինչպես նաև մշակութային և այլ նյութական արժեքների տարահանման հետ կապված իրավահարաբերությունները:
     Հայաստանի Հանրապետության կառավարության 2004 թվականի ապրիլի 29-ի              Հայաստանի Հանրապետության կառավարությանն առընթեր  Հայաստանի Հանրապետության ոստիկանության կողմից պետական պահպանության ենթակա մարմինների և կազմակերպությունների շենքերի և շինությունների, ինչպես նաև կարևորագույն նշանակության օբյեկտների ցանկը հաստատելու մասին  N 1008-Ն որոշման N1 և N2 հավելվածներում ընդգրկված են նաև նյութական և մշակութային արժեքներ ընդգրկող կարևորագույն օբյեկտների ցանկը, որոնց պահպանությունը իրականացնում է Հայաստանի Հանրապետության կառավարությանն առընթեր  Հայաստանի Հանրապետության ոստիկանությունը` խաղաղ և ռազմական դրության ժամանակ:
  Նկատի ունենալով, որ նշված գործող իրավական ակտերով արդեն կարգավորվում են նյութական և մշակութային արժեքների պահպանությանը վերաբերվող իրավահարաբերությունները, հիմք ընդունելով Իրավական ակտերի մասին  Հայաստանի Հանրապետության օրենքի 45-րդ հոդվածի 1-ին և 2-րդ մասերը` նույն տեսակի նորմատիվ իրավական ակտերում պարունակող դրույթների կրկնությունը բացառելու նպատակով, Հայաստանի Հանրապետության տարածքում ռազմական դրության ժամանակ նյութական և մշակութային արժեքների պահպանության կարգը սահմանելու մասին  Հայաստանի Հանրապետության կառավարության որոշման նախագծի ներկայացումը կորցնում է նպատակահարմարությունը:

  Անհրաժեշտ է Հայաստանի Հանրապետության կառավարության 2012 թվականի մայիսի   24-ի Հայաստանի Հանրապետության քաղաքացիական պաշտպանության հայեցակարգից բխող 2012-2015 թվականների  միջոցառումների ծրագիրը հաստատելու մասին  N 679-Ն որոշման հավելվածի 11-րդ կետը ուժը կորցրած ճանաչել:

	2.
	Կարգավորման նպատակը  և բնույթը

	
	  Սույն որոշման ընդունումը նպատակ ունի Հայաստանի Հանրապետության  կառավարության 2012 թվականի մայիսի 24-ի Հայաստանի Հանրապետության քաղաքացիական պաշտպանության հայեցակարգից բխող 2012-2015 թվականների միջոցառումների ծրագիրը հաստատելու մասին  թիվ 679-Ն որոշմամբ հաստատված հավելվածի 11-րդ կետը ուժը կորցրած ճանաչել` հիմք ընդունելով  Իրավական ակտերի մասին  Հայաստանի Հանրապետության օրենքի 45-րդ հոդվածի 1-ին և 2-րդ մասերը:   

	3.
	Նախագծի մշակման գործընթացում ներգրավված ինստիտուտները և անձինք

	
	  Նախագիծը մշակվել է Հայաստանի Հանրապետության արտակարգ իրավիճակների նախարարության կողմից, մշակման գործընթացում այլ ինստիտուտներ և անձիք չեն ներգրավվել:

	4.
	Ակնկալվող արդյունքը

	
	  Սույն որոշման ընդունմամբ հնարավորություն կընձեռնվի բացառելու նույն տեսակի նորմատիվ իրավական ակտերում պարունակող դրույթների կրկնությունը:

